
L-erba’ Missirijiet tal-Knisja
fil-bazi tat-Tribuna tal-Bazilika tal-Isla

MILL-KAN. DuN JONATHAN FARRUGIA

eta tfasslet it-Tribuna ghall-Bazilika,
\/ I tqieghed hsieb warajha. L-ornamenti li
fiha m’ghandhomx biss ghan li jsebbhuha,
izda wkoll — aktar importanti — ghan li jghallmu.
Fost id-dettalji fejn dan jidher b’mod ¢ar hemm il-
persunaggi li ntaghzlu biex izejjnu I-faccati tal-bazi
tal-erba’ kolonni taghha. Wahda minn dal-kolonni
tinsab wieqfa fuq bazi li mal-panewijiet taghha
hemm erba’ Missirijiet tal-Knisja. I[l-pedament tat-
teologija u tat-taghlim tal-Knisja kif nafuh illum
huwa kollu mehud mill-kitbiet u r-riflessjonijiet
ta’ dawn l-ghorrief Insara 1i ghexu fl-ewwel sekli
tal-Kristjanezmu. I¢-centru tat-taghlim taghhom
kien dejjem Kristu, u minnu hargu ferghat ohra li
huma relatati, fosthom il-Knisja, is-Sagramenti u
Marija. Il-persunaggi mal-kolonna tal-Missirijiet
huma erba’ qaddisin li taw kontribut kbir fit-taghlim
fuq il-Madonna u ghat-tixrid tad-devozzjoni
lejha. L-erba’ Missirijiet 1i ntaghzlu biex isebbhu
l-kolonna huma San Efrem tas-Sirja, San Ambrog
ta’ Milan, San Cirillu ta’ Lixandra u San Bernard
ta’ Clairvaux. L-ewwel tlieta twieldu fir-raba’ seklu
— zmien fundamentali ghall-Marjologija ghax hejja
t-triq ghall-kon¢ilju ta’ Efesu li fih giet proklamata
l-ewwel domma Marjana, dik tal-maternita divina
— wagqt li lI-iehor ghex fil-medjuevu — Zzmien meta
t-twemmin beda jinbidel f’devozzjoni kif aktar
nithmuha llum.

SAN EFREM

San Efrem (306-373) gej minn familja Nisranija
u l-imghallem tieghu kien wiehed mill-isqfijiet li
kienu prezenti ghall-Kon¢ilju ta’ Nicea. Sar djaknu
u spiss kien jesprimi ruhu permezz ta’ innijiet u
poeziji. Sal-lum Efrem ghadu meqjus bhala l-aqwa
poeta tal-epoka patristika; hafna mill-innijiet
li kiteb ghadhom jintuzaw sal-lum fil-liturgija
orjentali. Kien jghix f’Nisibis (li llum tinsab fit-
Turkija) fi zmien difficli hafna, peress li kienet belt
fil-konfini mal-imperu Persjan. Matul hajtu, fil-fatt,
l-imperatur Govinjanu ¢eda din il-belt lis-Sassanidi
u Efrem, flimkien ma’ hafna Nsara, kellu jitlaq lejn
Edessa, fejn baga’ jghallem u jippriedka sa ma miet.

Apparti milli ghall-innijiet, baqa’ maghruf ghall-
hajja ta’ mortifikazzjoni li ghex.

Fost kitbietu nsibu hafna referenzi ghall-figura ta’
Marija. Huwa difensur kbir tas-safa ta’ Marija u
huwa meqjus wiehed mill-ewlenin difensuri tal-
Immakulata Kuncizzjoni. F’wiehed mill-innijiet
iddedikati lil Kristu jikteb: “Int biss u ommok [i
intom f’kollox perfetti: m’hemm ebda nugqas fik u
ebda tebgha fl-Omm tieghek.” F’innu iehor jghid:
“F’Marija n-natura giet meghluba u mirbuha; hija
fil-fatt kienet vergni meta nisslet fi hdanha u vergni
meta wildet lil Binha. Hija mdawwra bil-prodigju.”

Bhal hafna ohrajn qablu johrog il-parallelizmu bejn
Marija u Eva. Lil dawn iz-zewg nisa jxebbahhom
ma’ par ghajnejn, Eva l-ghajn tax-xellug li hi
ghamja, u Marija l-ghajn tal-lemin li hi kollha dija;

jghid li I-kuntrast li hemm bejniethom hu I-istess
bhall-kuntrast bejn il-hajja u I-mewt. Eva wildet lil
Kajjin, il-qattiel ta’ huh, waqt i Marija wildet lil
Kristu, dak 1i ta I-hajja lil hutu kollha. Eva kienet
il-bidu tal-mewt ghall-hajjin kollha, waqt li Marija,
il-fergha 1-gdida 1i kibret fuq Eva tat il-hajja lil
kulhadd billi tat 1il Kristu lid-dinja.

Minkejja li ghex gabel il-Kon¢ilju ta’ Efesu, Efrem
jisqarr li Marija hi omm Alla peress li hi tat hajja 1il
Kristu, li fil-persuna tieghu hemm zewg naturi, dik
divina u dik umana. Kristu, ghal Marija, kien iben
u sid. Fl-innu tan-nativita, hu jpoggi fuq xufftejn
Marija dawn il-kelmiet: “Ghax jien qaddejja tad-
divinita tieghek, ghad jiena wkoll omm [-umanita
tieghek, o Mulej ibni. Liema omm qatt sejhet lil
Binha, Bin Alla I-gholi!”

Ma jongosx anqas ix-xebh bejn Marija u 1-Knisja,
fejn hu jsejhilha is-simbolu tal-Knisja, spe¢jalment
meta jirreferi ghall-gutha bhala: “Dan kien il-knisja
u l-iben li kellha fiha.” Hawn ghandna hjiel ta’ dik
il-verita li fi zminijietna fisser ¢ar il-Papa Pawlu VI
meta pproklama lil Marija Omm il-Knisja.

SAN AMBROG

San Ambrog (337-397) twieled f’familja pagana
gewwa Treviri (illum Trier fil-Germanja). Huwa
studja r-retorika u ta’ eta zghira sar konslu tal-
Imperu u kellu f’idejh ir-regjuni tal-Ligurja u
l-Emilja, 1li l-kapitali taghhom kienet il-belt ta’
Milan. Tant kien mexxej gust li meta l-Isqof Arjan
ta’ Milan Assenzju gie mwarrab, in-nies riedu
lilu bhala isqof. Tghammed u gimgha wara sar il-
mexxejt spiritwali tal-belt. Ghadda l-ewwel xhur
tal-episkopat tieghu jistudja 1-bibbja u dan wassal
biex kien predikatur mill-aqwa. Hafna saru Nsara
wara li semghu I-priedki tieghu, u fosthom kien
hemm ukoll Santu Wistin. Ambrog kien difensur
kbir tal-fidi Nisraniji fi zmien meta s-segwaci tal-
Arjanezmu kienu qawwijin hafna. Barra minn
hekk baqa’ maghruf ukoll ghar-rettitudni tieghu fit-
tmexxija so¢jali u ¢ivil

Marija tidher f’numru ta’ kitbiet tieghu u nistghu
nghidu i Ambrog huwa wiehed mill-akbar
difensuri tal-integrita fizika u spiritwali taghha.
F’diversi trattati tieghu dwar il-verginita, Ambrog
igib lil Marija bhala l-aqwa ezempju; dan jaghmlu

wkoll f’diversi kummentarji bibli¢i tieghu. Kellu
ideal axxetiku hafna dwar Marija u jsostni bil-
gawwa kollha I-permanenza tal-vergnita taghha sa
tmiem hajjitha. Meta teologi ereti¢i bhal Govinjanu
f’Ruma u Bonosus f’Sardika sostnew li Marija
tilfet il-vergnita mat-twelid ta’ Gesti u li kellha ulied
ohra, Ambrog xejn ma ddejjaq jikteb kontrihom lill-
Isqof ta’ Ruma nnifsu kif ukoll lill-Isgfijiet kollha
taz-zona ta’ fejn illum hemm 1-Albanija u 1-Kroazja
biex ma jappoggjawhomx.

Fit-trattati bibli¢i 1-Isqof'ta’ Milan igib hafna ezempiji
mit-Testment il-Qadim biex juri kemm Marija
kienet l-aqwa fost il-hlejjaq ta’ Alla, bhal meta
jxebbahha man-nisa tat-Testment il-Qadim u johrog
is-superjorita taghha. Hu kien probabbli l-ewwel
wiehed li applika I-kliem tal-Ghanja tal-Ghanjiet
ghal Marija u hareg hekk it-titlu ta’ ‘gharusa tal-
Ispirtu s-Santu’. Minn kitbietu nistghu nithmu li
Ambrog kien jemmen bis-shih fit-tnissil bla tebgha
ta’ Marija: “Vergni bla mittiefsa, vergni li permezz
tal-grazzja hija mehlusa minn kull tebgha tad-
dnub” jghidilna fil-kummentarju tas-salmi waqt i

fit-trattat fuq il-vergnita jghid, “Min gatt jista’ jkun
iktar nobbli minn Omm Alla? Xjista’ jkun jiddi
iktar minn dik li giet maghzula mix-Xemx kollha
dija? U x ser nghid fuq il-virtujiet I-ohra taghha?
Din hija I-mudell tal-verginita, ghaliex hekk kienet
Marija li I-hajja taghha wehidha hija ezempju
ghal kulhadd.” Mill-kittieba kollha tal-Punent, San
Ambrog hu l-ewwel wiehed li juza t-titlu Mater Dei
ghal Marija u jfahhar il-virtujiet u I-qdusija taghha.

Fl-interpretazzjoni tieghu tal-Genesi, Ambrog kien
wiehed minn tal-ewwel 1i bi zball applika I-kliem
“Inqajjem mibgheda bejnek u bejn il-mara, bejn
nislek u nisilha; hu jishagek rasek u int tghaffiglu
gharqubu” lil Marjja fejn bidel is-suggett ‘“fu
jishaqlek rasek’ minn maskil ghal femminil
minhabba t-traduzzjoni hazina li kellu tal-Bibbja
bil-Latin — u minn hemm bdiet ix-xbieha popolari
ta’ Marija tghaffeg ras s-serp, meta fir-realta ghandu
jkun nisilha, igifieri Kristu, 1i jghaffeg ras is-serp.
Madankollu I-kliem ta’ Ambrog hu mill-isbah,
minkejja 1i zbaljat: “Marija ghelbitek, ja serp,
ghax minnha twieled ir-rebbieh, hi iggib fix-xejn it-
tnassis tieghek.”

Fl-ahhar nett insemmu wkoll 1i San Ambrog iwissi
li Marija m’ghandhiex tkun adurata: Marija hija
t-tempju ta’ Alla, mhux alla tat-tempju, ghalhekk
Alla biss ghandu jigi adurat, mhux dik li zammitu
fi hdanha.

SAN CIRILLU

San Cirillu (376-444) kien il-patrijarka ta’ Lixandra
li kellu jibqa’ mfakkar fl-istorja bhala l-eroj tal-
maternita divina tal-Madonna u politiku mill-iglel
kontra dawk kollha li ma gablux mieghu. Hafna
studjuzi llum jemmnu li dik 1i wasslet ghall-
proklamazzjoni tad-domma tal-maternita divina tal-
Madonna fil-Kon¢ilju ta’ Efesu ma kienetx biss id-
devozzjoni li kellu Cirillu lejn Marija, imma wkoll
l-oppozizzjoni politika li hu kellu personalment
ghall-Patrijarka ta’ Kostantinopli Nestorju, li
kien gej minn Antijokja, belt li sa mill-bidu tal-
I_(ristjaneZmu kienet rivali tal-belt ta’ Lixandra.
Cirillu, ghalhekk, gharaf juza 1-qima popolari lejn
Marija biex jipprezenta lil Nestorju bhala eretiku.
Izda Alla jaf jikteb dritt fil-linji mghawwga tal-
istorja tal-bniedem, u ghalhekk minn din il-pika
poggiet l-ewwel gebla fil-binja tal-marjologija.

Nestorju kien jemmen li n-natura umana ta’ Kristu
ma kien jonqosha xejn meta mgabbla man-natura
divina. Tant kien jemmen b’din l-ugwaljanza tan-
naturi li mar pass ’il boghod aktar milli mehtieg u
qal 1i fil-gisem tal-Iben ta’ Alla inkarnat, 1i twieled
minn Marija, kien hemm fil-fatt Zewg persuni: il-
persuna tal-Iben ta’ Alla, etern u minn dejjem, u
I-persuna umana tal-Iben ta’ Marija, li kellu bidu fiz-
zmien. L-izball tieghu kien li applika ghall-persuna
dak li s-soltu jigi applikat ghan-natura. Fil-fatt il-
Knisja temmen li fil-persuna unika tal-Iben ta’ Alla
inkarnat hemm l-ghaqda taz-zewg naturi, mhux
taz-zewg persuni. Biex aktar jaghfas fuq il-punt
tieghu, Nestorju gal 1i huwa Zball li Marija tissejjah
Theotokos (“Omm Alla”) ghax fir-realta hija biss
omm Kristu, dak li twieled minnha, u ghalhekk ta
I-parir li hi tissejjah Christotokos (“Omm Kristu”).

Din l-opinjoni kkawzat konfuzjoni kbira fil-belt
tal-Imperu. Ghalhekk Cirillu fis-sena 429 kiteb
pastorali ghall-Ghid 1i fih iddefenda bil-qawwa
kollha t-titlu ta’ Marija Omm Alla, kiteb lill-monaci
tal-Egittu biex jirrifjutaw it-taghlim ta’ Nestorju,

u kiteb lil Nestorju stess biex jikkoregi l-izbalji
tieghu. Dan webbes rasu, u ghalhekk Cirillu kiteb
lill-Papa Celestinu I u lill-imperatur Teodozju II
biex jurihom li l-erezija ta’ Nestorju setghet tkun ta’
theddida ghall-ghaqda fl-Imperu.

Bit-tama li 1-ghaqda ma tintilifx, l-imperatur sejjah
Konc¢ilju f’Efesu biex tigi c¢carata l-kwistjoni.
Dan sehh fis-7 ta’ Gunju tas-sena 431. Fih il-
partit ta’ Cirillu hareg rebbieh bil-kbir, u Nestorju
spi¢¢a depost mill-patrijarkat ta’ Kostantinopli u
skomunikat minhabba t-taghlim zbaljat tieghu.
“Il-Verb sar bniedem ifisser li huwa ha gisem u
demm bhalna u gisimna hu gismu wkoll, u twieled
bniedem minn mara, minghajr ma tilef id-divinita
tieghu. L-ghorrief tal-Knisja gatt ma bezghu jsejjhu
[-Vergni Mgaddsa Omm Alla, mhux ghax in-natura
tal-Verb jew id-divinita tieghu kellhom il-bidu
taghhom minnha, imma ghaliex minnha tnissel il-
gisem imgaddes li mieghu saret I-unjoni tal-persuna
tal-verb.” B’dawn il-kelmiet giet issigillata l-ewwel
domma marjana li tistabilixxi 1i Marija hija fil-
fatt Omm Alla, I-isbah titlu 1i lil din il-mara unika
nistghu ntuha. Sena wara din il-grajja, {"Ruma,
il-belt l-aktar importanti tad-dinja, bdiet tinbena
l-bazilika li ghadha sal-lum imsejjha Santa Marija
Maggiore, il-knisja ewlenija tal-Imqaddsa Marija.

SAN BERNARD

San Bernard (1090-1153) twieled fi Franza. Skont
il-kronologija stabilita mill-istudjuzi tal-patristika,
Bernard twieled wara t-tmien ta’ din l-epoka, izda
minhabba I-kontribut kbir li ta lit-taghlim Nisrani
huwa gustament meqjus bhala l-ahhar wiehed
fost il-Missirijiet, kif jigi msejjah mill-Papa Piju
XII fl-enciklika Doctor Mellifluus. Bernard dahal
fl-Ordni taé-Cistercensi u ghen hafna fir-riforma
mehtiega taghha. Kien hu 1i kiteb ir-regola tal-
Kavallieri Templari li kellhom jibdew il-Kru¢jati
fl-Art Imqaddsa kontra 1-Musulmani. Ta’ gharef
kbir li kien hu gharaf l-utilita tal-filosofija biex il-
bniedem ikun jista’ jersaq aktar lejn Alla li huwa
l-ghajn tal-gherf. Fis-sena 1115 fetah monasteru
gdid f’Val d’Absinthe 1i mbaghad bdiet tissemma
Clairvaux. Hemm hu ppriedka bil-hegga I-fidi I
ghandha tidher fil-hajja u li ssib il-qawwa taghha
fl-intercessjoni tal-Vergni Marija.

Minkejjalihujichad it-twemmin fit-tnissil bla tebgha
ta’ Marija minhabba li ghaliha Kristu biss kien bla
dnub, hafha huwa t-taghlim popolari li hu jaghti fuq
il-Madonna, u kien hu li lil Marija dahhalha fil-hajja
tal-Insara bhala prezenza hajja u ghajn ta’ ghajnuna.
II-Marjologija tieghu hija bbazata fuq tlett punti:
l-ewwel isemmi l-verginita ta’ Marija li taghmilha
kollha kemm hi qaddisa u sabiha f’ghajnejn Alla;
it-tieni jsemmi 1-qima 1i kull nisrani ghandu jkollu
lejn Marija minhabba 1i hi l-eqreb lejn Alla; fl-ahhar
hemm l-element innovattiv tieghu li jipprezenta lil
Marija bhala medjatri¢i tal-grazzja. Huwa f’dan
tal-ahhar li l-aktar tidher il-bidla minn qima ghal
devozzjoni fir-rapport tal-Insara lejn Marija.

